
Mazkur Respublika ilmiy-amaliy anjuman O‘zbekiston Respublikasi Oliy 

taʼlim, fan va innovatsiyalar vazirligining 2024-yil 18-yanvardagi “O‘zbekiston 

Respublikasi Prezidentining 2023-yil 4-iyuldagi PQ-200-son qarori ijrosini taʼminlash 

to‘g‘risida”gi 16-son buyrug‘iga asosan Urganch davlat universiteti rektorining 2024-

yil 26-apreldagi 59-sonli buyrug‘i bilan “Kimyoning dolzarb muammolari” mavzusida 

2024-yil 21-22-iyun kunlari o‘tkazildi. 

 

 

 

Ushbu toʻplamga 2024-yil 21-22-iyun kunlari Urganch davlat universitetida 

― “Kimyoning dolzarb muammolari” mavzusidagi Respublika ilmiy-amaliy 

konferensiya materiallari to‘plamiga bakalavr va magistrantlar, ilmiy tadqiqot ishlarini 

olib borayotgan izlanuvchi va tadqiqotchilar, katta ilmiy xodim-izlanuvchilar, ilmiy-

tadqiqot institutlari olimlari va oliy o‘quv yurtlari professor-oʻqituvchilarining ilmiy 

ishlari kiritilgan.  

 

 

Mazkur to‘plamga kiritilgan materiallarning mazmuni, undagi statistik 

ma’lumotlar va me’yoriy hujjatlar sanasining to‘g‘riligiga hamda tanqidiy fikr 

mulohazalarga mualliflarning o‘zlari mas’uldir. 

Atsetilen birikmalari kimyosi nozik organik sintezda keng masshtabda foydalaniladigan 

universal “fundament” boʻlib, bugungi kunda atsetilen va uning gomologlari asosida yangi avlod 

organik moddalar sintezi keng masshtabda rivojlanmoqda [1-2]. Jumladan, atsetilen spirtlari va 

ularning hosilalaridan gerbitsidlar, fungitsidlar, protravitellar, rodentitsidlar, defoliantlar, 

erituvchilar, antibiotiklar, gormonlar va boʻyoqlar ishlab chiqarishda yarim mahsulotlar va biologik 

faol moddalar sifatida keng qoʻllanilib kelinmoqda [3-6]. 

Ushbu ishida ilk bor 3,3′-Ph2BINOL-2Li/Ti(OiPr)4/Et2Zn katalitik sistema yordamida 

molekulasida alifatik, aromatik, siklik va geterotsiklik oʻrinbosarlar saqlagan quyidagi‒ 

siklopentanon, siklogeksanon, kamfora, adamantanon, metilbutilketon, metiletilketon, 

metilizopropilketon, metiluchlamchibutilketon, atsetofenon, metil-p-tolilketon, metilmezitilketon, 

metil-β-naftilketon, metilfuranilketon, metiltiofenilketon, metilpiridinilketon va metil-2-

xlortiofenilketonlarning geksin-1 yordamida alkinillash reaksiyasi natijasida mos ravishdagi internal 

atsetilen spirtlari (1-16) larni sintez qilish jarayoni amalga oshirildi. Adabiyot manbalari asosida 

tadqiqot obyekti sifatida tanlangan ketonlarni geksin-1 ishtirokida alkinillash reaksiyasi umumiy 

sxemasi quyidagicha taklif qilindi.  

3,3'-Ph2-BINOL-2Li/Ti(OiPr)4/Et2Zn

120 min., -10 oC, TGF
 

Bu erda: RR'= cPt (1), RR'= cHx (2), RR'= Me3bicHe (3), RR'= cAd (4), R= Me, R'=nBu (5), R= Me, R'= Et 

(6), R= Me, R'= iPr (7), R= Me, R'= trBu (8), R= Me, R'=Ph (9), R= Me, R'= 
pTol (10), R= Me, R'=Mes (11), 

R= Me, R'= βNh (12), R= Me, R'= Fr (13), R= Me, R'= Tp (14), R= Me, R'= Py (15), R= Me, R'= Tp2Cl (16) 
 

Mahsulot unumiga harorat, reaksiya davomiyligi, erituvchilar, katalizator, reagent va 

substratlarning tabiati va miqdorlari ta’siri oʻrganildi. Reaksiya jarayonining mexanizmi ishlab 

chiqildi. Tadqiqotlar tahlili natijasida jarayon uchun muqobil sharoit topildi. Unga koʻra geksin-1 

ning alifatik, alisiklik, aromatik va geterotsiklik ketonlar bilan nukleofil birikish reaksiyalari TGF 

eritmasida, 120 minut davomida, -10 oC haroratda, boshlangʻich moddalar 1,5:1 mol nisbatda olib 

borilganda atsetilen spirtlari unumi eng yuqori (59-88%) chiqishi aniqlandi. Sintez qilingan 

birikmalarning tozaligi, tarkibi, tuzilishi va xususiy xossalari zamonaviy IQ-, 1H- va 13C-YAMR 

spektroskopiya, mass spektrometriya va boshqa fizik-kimyoviy tadqiqot usullari yordamida tahlil 

qilindi. Xususiy konstantalari aniqlandi, energetik va kvant-kimyoviy kattaliklari hisoblandi. 

